



	
	

	
	

	Page:Salmai girje.pdf/152

	
		From Wikisource

		


		

		
		

		Jump to navigation
		Jump to search
		This page has been proofread. 
148
106. sal.
Salmai girje.



8 Almaken besti son sin su namas ditti, su famos
almostattem ditti.

9 Ja rufsis mæra son šiggoi, ja goikesen dat šaddai,
ja son gočoi sin čiegŋalvuođai čađa mannat nuftgo
mæcest. 2 Mosesg. 14, 21. . . Es. 63, 12. 13.


10 Ja son gajoi sin vašotægjesek gieđast, ja besti
sin vašalaǯasek gieđast.

11 Ja čacce govčai sin vuosstaičuoǯǯoid, i oftage
sist heggi baccam. 
2 Mosesg. 14, 28.


12 De si ossku su sani ala, su maidnom si lavllomen
legje. 
2 Mosesg. 14, 31; 15, 1. . .


13 Mutto forg su daǥoid si vajaldatte, su arvvalusaid
æi si vuorddemen læm.

14 Mutto anestubmai si doppitadde mæcest, ja Ibmel
si gæččalegje avden baikest. 
4 Mosesg. 11, 4. . . sal. 78, 18.


15 Dalle addi son sigjidi, maid si gaibedegje, mutto
jametægje hævo sin ala bijai. 
4 Mosesg. 11, 31. . . sal. 78, 27. . .


16 Mutto gađašvuođa si oǯǯu Mosesi gođidæsek
sist, Aroni, hærra basidi. 
4 Mosesg. 16, 1. . .


17 Ædnam rappasi ja njielai Dathan, ja govčai
Abiram joavko. 
4 Mosesg. 16, 31. . .


18 Ja dolla buollati sin joavko, dollanjuovč buollati
daid ibmelmættomid. 
4 Mosesg. 16, 35.


19 Galbe si dakke Horebest ja leikkujuvvum gova
si gobmardalle. 
2 Mosesg. 32, 1. . .


20 Ja sin gudnesek[1] molssomen si legje govain
vuovsast, mi rasid borra. 
Jer. 2, 11. Rom. 1, 23.


21 Ibmel si vajaldatte, sin bæsstesek, gutte læi
dakkam stuorra daǥoid Ægyptenest,

22 oavddodaǥoid Kam ædnamest, suorgadlaš daǥoid
rufsis merri. 
Sal. 105, 27. . .


23 Ja son celki, atte daid son hævatet aigoi; jos
Moses, su valjijuvvum, i lifči divvom ječas hættai su
čalmi ouddi, erit jorggalam ditti su moare hævatæmest. 
2 Mosesg. 32, 9–14.





	↑ 5 Mosesg. 10, 21.

